
ຮຽນ: ສະຫາຍ ຄໍາດົວ ເຢຽກົວໜໍ່ເຮີຫວ່າງ ຮອງເລຂາຄະນະບໍລິຫານງານພັກແຂວງ ທີ່ເຄົາລົບ 
ແລະນັບຖື.
ຮຽນ: ບັນດາສະຫາຍຜູ້ແທນກອງປະຊຸມທີ່ນັບຖື;
ກອງປະຊຸມໃຫຍ່ຄັ້ງທີ VIII ຂອງໜ່ວຍພັກສະຫະພັນແມ່ຍິງແຂວງຂອງພວກຂ້າພະເຈົ້າຄັ້ງນີ້ສຸດທີ່ມີຄວາມໝາຍສໍາຄັນເປັນຢ່າງຍິ່ງ ຊຶ່ງເຕັມໄປດ້ວຍເນື້ອໃນອັນອຸດົມສົມບູນ, ເຕັມໄປດ້ວຍຄວາມເອົາໃຈ ໃສ່ປຸ້ມລຸມສາມັກຄີເປັນເອກະພາບ ແລະຄວາມຮັບຜິດຊອບອັນສູງສົ່ງຂອງບັນດາສະຫາຍຜູ້ແທນທີ່ເຂົ້າຮ່ວມກອງປະຊຸມຄັ້ງນີ້ ເຮັດໃຫ້ກອງປະຊຸມໄດ້ດໍາເນີນ ແລະສໍາເລັດຜົນຕາມລະດັບຄາດ  ໝາຍທຸກປະການ. ກອງປະຊຸມໄດ້ຕີລາຄາໝາກຜົນຂອງການຈັດຕັ້ງປະຕິບັດມະຕິກອງປະຊຸມໃຫຍ່ຄັ້ງທີ VII ຂອງໜ່ວຍທີ່ໄດ້ວາງອອກ; ພອ້ມດຽວກັນ ກອງປະຊຸມຍັງໄດ້ຮັບຮອງເອົາບົດລາຍງານການ ເມືອງ ຊຶ່ງມີເນື້ອໃນໄດ້ສະແດງເຖິງຄວາມມານະຈິດ, ຄວາມບາກບັ່ນພະຍາຍາມ, ຄວາມເອົາໃຈໃສ່ຂອງສະຫາຍສະມາຊິກພັກ, ພະນັກງານ-ລັດຖະກອນທຸກສະຫາຍ  ຈຶ່ງເຮັດໃຫ້ການນໍາພາຈັດຕັ້ງປະຕິ ບັດໜ້າທີ່ຂອງໜ່ວຍພັກ,ສໍາເລັດຜົນເປັນຢ່າງດີ ຊຶ່ງເປັນພື້ນຖານໃຫ້ແກ່ການພັດທະນາແນວຄິດ ແລະກໍາລັງແຮງຂອງເອື້ອຍນອ້ງແມ່ຍິງບັນດາເຜົ່າ ແລະທັງເປັນໜ້າທີ່ອັນສໍາຄັນ ແລະຈໍາເປັນທີ່ຈະນໍາເອົາຜົນປະໂຫຍດອັນສູງສົ່ງມາສູ່ສັງຄົມກໍ່ຄືເປັນການປະກອບສ່ວນເຂົ້າໃນການຈັດຕັ້ງຜັນຂະຫຍາຍເນືອໃນ 4 ບຸກທະລຸຂອງພັກ, ແຜນພັດທະນາເສດຖະກິດ-ສັງຄົມແຫ່ງຊາດກໍ່ຄືແຜນພັດທະນາເສດຖະກິດ-ສັງຄົມຂອງແຂວງໃຫ້ບັນລຸຕາມຄາດໝາຍ. ຍອ້ນວ່າຈໍານວນແມ່ຍິງແມ່ນກວມອັດຕາສ່ວນຫລາຍກວ່າເພດຊາຍ ແລະດອ້ຍໂອກາດຫລາຍກວ່າເພດຊາຍ; ສະນັ້ນຄະນະພັກຊຸດໃໝ່ຈະຕອ້ງເອົາໃຈໃສ່ສືບຕໍ່ຊີ້ນໍານໍາພາຈັດຕັ້ງຜັນຂະຫຍາຍມະຕິກອງປະຊຸມໃຫຍ່ດ້ວຍຄວາມຮັບຜິດຊອບສູງ ແລະຮຽກຮອ້ງມາຍັງສະມາຊິກພັກ, ພະນັກງານທຸກສະຫາຍຈົ່ງທຸ້ມເທເຮື່ອແຮງ ສະຕິປັນຍາສືບຕໍ່ຍົກສູງບົດບາດຂອງຕົນໃຫ້ມີຄຸນນະພາບ ແລະມີປະສິດທິຜົນສູງກວ່າເກົ່າ.
ດ່ັງທີ່ກອງປະຊຸມຄັ້ງນີ້ໄດ້ຮັບກຽດອັນສູງສົ່ງໃນການຮັບຟັງຄໍາໂອ້ລົມຕັກເຕືອນຈາກຂັ້ນເທິງດ້ວຍຄວາມເປັນຫ່ວງເປັນໄຍຕໍ່ອານາຄົດຂອງແມ່ຍິງບັນດາເຜົ່າພວກເຮົາຕະຫລອດໄລຍະສະເໝີມາ.
ບັນດາທ່ານ, ບັນດາສະຫາຍທີ່ນັບຖື.
ການດໍາເນີນກອງປະຊຸມເປັນເວລາ 1  ຕອນ ມາຮອດເວລານີ້ກອງປະຊຸມໄດ້ປະສົບຜົນສໍາເລັດເປັນຢ່າງດີ ອັນເຕັມໄປດ້ວຍເນື້ອໃນອັນໜັກແໜ້ນ, ບັນຍາກາດອົບອຸ່ນ ແລະຄວາມສາມັກຄີຮັກແພງເປັນໍ້າໜຶ່ງໃຈດຽວກັນ.
ນະໂອກາດສຸດທີ່ມີຄວາໝາຍສໍາຄັນນີ້ ຂ້າພະເຈົ້າຂໍອວຍພອນໄຊອັນປະເສີດມາຍັງສະຫາຍ ຄໍາດົວ ເຢຽກົວໜໍ່ເຮີຫວ່າງ ຮອງເລຂາຄະນະບໍລິຫານງານພັກແຂວງ ຈົ່ງມີສຸຂະພາບແຂງແຮງ ປະສົບຜົນສໍາເລັດໃນການຊີນໍາໆພາວຽກງານ. ຂໍໃຫ້ທ່ານຈົ່ງມີຄວາມສຸກໃນຊີວິດສ່ວນຕົວ ແລະຄອບຄົວ.
ຂໍຂອບໃຈມາຍັງຄະນະຊີ້ນໍາທີ່ຕັ້ງໜ້າຊີ້ນໍາໆພາໜ່ວຍພັກພວກຂ້າພະເຈົ້າກະກຽມ ແລະດໍາເນີນກອງປະຊຸມໃຫຍ່ໜ່ວຍພັກສໍາເລັດຕາມຄາດໝາຍ. ຂໍອວຍພອນແດ່ທ່ານຈົ່ງມີສຸຂະພາບແຂງແຮງ, ປະ ສົບຜົນສໍາເລັດໃນໜ້ນທີ່ວຽກງານ.
ຂອບໃຈມາຍັງຜູ້ແທນທີ່ໄດ້ເຊີດຊູຈິດໃຈ ແລະໃຫ້ຄວາມຮ່ວມມືກັບພວກຂ້າພະເຈົ້າ. ອວຍພອນແດ່ທ່່ານ ຈົ່ງປະສົບຜົນສໍາເລັດໃນການປະຕິບັດໜ້າທ່ີວຽກງານ, ມີຄາມຜາສຸກໃນຄອບຄົວ.
ຂອບໃຈມາຍັງສະຫາຍສະມາຊິກພັກທີ່ມີຄວາມຕັດສິນໃຈປຸ້ມລຸມສາມັກຄີກັນຫ້າງຫາກະກຽມ ແລະເຂົ້າຮ່ວມກອງປະຊຸມແຕ່ຕົ້ນຕະຫລອດປາຍ, ອວຍພອນແດ່ພວກສະຫາຍຈົ່ງມີສຸຂະພາບແຂງແຮງ, ປະສົບຜົນສໍາເລັດໃນການປະຕິບັດໜ້າທີ່ໆໄດ້ຮັບມອບໝາຍທຸກປະການ.
ທ້າຍນີ້ ຂ້າພະເຈົ້າໃນນາມຕາງໜ້າໃຫ້ແກ່ຄະນະປະທານກອງປະຊຸມຂໍປະກາດປິດກອງປະຊຸມຢ່າງເປັນທາງການນັບແຕ່ວິນາທີນີ້ເປັນຕົ້ນໄປ.

